
Д О 
ПРЕТСЕДАТЕЛОТ НА СОБРАНИЕТО  
НА РЕПУБЛИКА МАКЕДОНИЈА 

  

 

  

 

 

 

 

 

 

 

 

 

Врз основа на член 71 став 1 од Уставот на Република Македонија и 

членовите 132, 137 и 170 од Деловникот на Собранието на Република Македонија, 

поднесуваме Предлог на закон за изменување на Законот за социјалната заштита, 

по скратена постапка. 

__________________________________________ 

 

__________________________________________ 

 



3 
 

В О В Е Д 

 

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО 

ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ  

Со Законот за социјалната заштита („Службен весник на Република Северна 

Македонија” број 104/19, 146/19, 275/19, 302/20, 311/20, 163/21, 294/21, 99/22, 236/22 

и 65/23), се уредуваат системот и организацијата на социјалната заштита, 

корисниците на социјалната заштита, правата на парична помош и социјалните 

услуги, постапките за остварување на правата и користење на услугите, вршење на 

дејноста на социјалната заштита, кадрите, финансирањето и надзорот над 

вршењето на социјалната заштита и други прашања од значење за вршењето на 

дејноста на социјалната заштита 

Со Законот посебниот додаток изнесува 7.204 денари и 4.117 денари, со оглед 

на негативните економски последици кои ги предизвикаа здравствената криза, 

енергетската криза и инфлацијата врз домашната економија, а на барање на 

неколку здруженија сметаме дека треба да се зголеми посебниот додаток за 78% 

по принципот за зголемување на платите на функционерите. 

Исто така на барање на неколку здруженија услугата помош и нега во домот и 

на личната асистенција до 80 часа месечно се зголемува на 160 часа месечно.  

Од наведените причини, ја увидовме потребата од носење на овој предлог на 

закон. 

II. ЦЕЛИ, НАЧЕЛА И ОСНОВНИ РЕШЕНИЈА  

 

Предлог-законот е заснован на истите начела на кои се заснова основниот 

текст на Законот за социјалната заштита. 

 

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА 

ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА  

 

Спроведувањето на овој закон ќе предизвика финансиски последици врз 

државниот буџет и другите јавни финансиски средства. 

 

IV. ОЦЕНА НА ФИНАНСИСКИТЕ СРЕДСТВА ПОТРЕБНИ ЗА 

СПРОВЕДУВАЊЕ НА ЗАКОНОТ, НАЧИНОТ НА НИВНО ОБЕЗБЕДУВАЊЕ, 

ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА 

МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ   

За спроведување на Законот потребните парични средства во вид на 

посебниот додаток ќе ги исплаќа Министерството за труд и социјална политика, а 

истите ќе се обезбедат од Буџетот на Република Северна Македонија. 

 

V. СКРАТЕНА ПОСТАПКА ЗА ДОНЕСУВАЊЕ НА ЗАКОНОТ 

 

Со оглед на тоа што не се работи за обемен и сложен закон, согласно член 170 

од Деловникот на Собранието на Република Македонија, се предлага овој закон да 

се донесе по скратена постапка. 

П Р Е Д Л О Г – З А К О Н  

ЗА ИЗМЕНУВАЊЕ НА ЗАКОНОТ ЗА СОЦИЈАЛНАТА ЗАШТИТА 

 
 

Член 1 
Во Законот за социјалната заштита („Службен весник на Република Северна 

Македонија” број 104/19, 146/19, 275/19, 302/20, 311/20, 163/21, 294/21, 99/22, 236/22 
и 65/23), во членот 45 став 1 алинеја 1 бројот „ 7.204 “ се заменува со бројот „12.823“. 

Во алинеја 2 бројот „ 4.117 “ се заменува со бројот „7.328“. 
 
     Член 2 
Во членот 75 став 1 бројот „80“ се заменува со бројот „160“. 
 
     Член 3 
Во членот 76 став 2 бројот „80“ се заменува со бројот „160“. 

 
Член 4 

Овој закон влегува во сила со денот на објавувањето во „Службен весник на 

Република Северна Македонија“.  

ОБРАЗЛОЖЕНИЕ НА ПРЕДЛОГ-ЗАКОНОТ  

 

I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ-ЗАКОНОТ  

 

Предлог законот содржи 4 члена.  

Членот 1 предвидува зголемување на висината на месечниот надоместок 

заради попреченост. 

Членот 2 предвидува зголемување на услугата помош и нега во домот, се 

обезбедува помош во вршење основни и инструментални активности од 

секојдневниот живот до 80 часа месечно на 160 часа месечно. 

Членот 3 предвидува зголемување на личната асистенција до 80 часа месечно 

на 160 часа месечно. 

Членот 4 предвидува законот да влезе во сила со денот на објавувањето во 

„Службен весник на Република Северна Македонија“, без вообичаениот уставен рок 

за vacatio legis.  

 

 

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО 

ПРЕДЛОЖЕНИТЕ ОДРЕДБИ  

 

Решенијата содржани во одредбите од овој закон се меѓусебно поврзани, 

истите се однесуваат на иста правна работа и како такви прават правна целина и 

се применливи. 

 

 

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА 

 

Предложениот закон ќе овозможи зголемување на висината на месечниот 

надоместок и ќе им корисниците подобар животен стандард усогласен со 

последиците од здравствената, енергетската и економската криза. 

 

 

 

 

 

 

 

 

 



7 
 

ИЗВОД НА ОДРЕДБИ ОД ЗАКОНОТ КОИ СЕ ИЗМЕНУВААТ 
 

Член 45 

 Висината на месечниот надоместок заради попреченост изнесува:  

 - 7.204 денари за лице од член 44 став 1 алинеите 1, 2 и 3 од овој закон, 

  - 4.117 денари за лице од член 44 став 1 алинеја 4 од овој закон.  

 Износ на надоместокот од ставот 1 на овој член се усогласува со порастот на 

трошоците на живот за претходната година, објавени од Државниот завод за 

статистика, во јануари за тековната година. 

 

Член 75 

 Со услугата помош и нега во домот, се обезбедува помош во вршење 

основни и инструментални активности од секојдневниот живот до 80 часа месечно, 

за лица со намален функционален капацитет кои не можат сами да се грижат за 

себе, со цел да се оспособи корисникот за само-помош, односно да ја врати, стекне 

или одржи способноста самиот да се грижи за себе, за да продолжи да живее во 

сопствениот дом и да води независен живот во заедницата.  

 Корисници на услугата се: лица со најтешка попреченост, односно 

комбинирана попреченост со највисок степен, потполно слепи лица, стари лица и 

други лица на кои им е потребна помош и нега во домот. 

 

Член 76 

 Услугата лична асистенција опфаќа индивидуална помош и поддршка за деца 

од шест години и возрасни лица, со намален функционален капацитет, со цел да се 

овозможи независно и самостојно живеење, активно и рамноправно учество во 

заедницата, како и вршење секојдневни активности, кои лице без попреченост 

вообичаено ги врши без поддршка.  

 Личната асистенција вклучува: помош и поддршка во вршење основни и 

инструментални активности од секојдневниот живот, помош и поддршка на 

работното место, образовните институции, центрите за рехабилитација, помош и 

поддршка во зедницата и други активности од интерес на лицето, до 80 часа 

месечно.  

 По исклучок од ставот 2 на овој член, личната асистенција може да опфати 

дополнителни 80 часа месечно за лице кое од резиденцијално згрижување 

преминува во живеење во станбен објект или со поддршка, а заради поголема 

потреба од помош и поддршка за независно и самостојно живеење и вклучување во 

заедницата.  

 Корисници на услугата се лица со потешка и најтешка телесна попреченост и 

потполно слепи лица. Корисници на услугата се и лица со комбинирана попреченост 

доколку истата е врз основа на една од попреченостите од ставот 4 на овој член. 


